
Ушбу китобимни устозим 
Алибек Рустамовнинг 

порлоц хотирасига багишлайман

УЗБЕК АДАБИЁТИНИ ДАВРЛАШТИРИШНИНГ НАЗАРИЙ- 
МЕТОДОЛОГИК МАСАЛАЛАРИ

Х,амма даврда адабиётни худудий ва давр жихдтидан белгилаб, 
уша даврга алохида эътибор берилгани диккатни тортади. Зотан, 
адабиётда даврнинг ижтимойй манзараси акс этади. Адабиёт “об­
рати и-поэтик кечинма ва кечинма турли шаклларда ифодаланади- 
ган ижтимоий фикр тарихи”1 экани купчилик томонидан эътироф 
этилган. Д ар воке, ижтимоий фикр тарихи х,ар бир давр адабиёти- 
нинг мухим белгиларидан биридир.

Утган асрнинг 30-йилларидан бошлаб узбек адабиётини давр- 
лаштириш буйича Абдурауф Фитрат, Олим Шарафиддинов, Миён 
Бузрук каби катор олимларнинг кузатувлари, 60-70-йилларда олий 
таълим тизими дарсликларида ва академик нашрларда узбек ада- 
биётининг маълум бир даврлари кайси санадан бошлаб кайси са- 
нада тугаши хакидаги карашлар илгари сурилган эди. Бу караш- 
ларда маълум бир мезонлар кузга ташланмайди. Ана шу карашлар- 
даги хар хилликлар бугунги кунда адабиётшуносликда бир катор 
жиддий масалаларни, жумладан, узбек адабиётини кайтадан давр- 
лаштириш заруратини кун тартибига куймокда. Мустакиллик дав- 
рида олий таълим тизимида узбек адабиётини ук;итиш тажрибаси 
шу масалага а л о х и д а  туртки беришга диккатимизни жалб килди. 
“Адабиётни алохида даврлаштириш шарт эмас, тарихий даврлар 
билан тенглаштирилса хам булади,” ёки “фалон даврлардаги матн- 
ларни узбек адабиётида алохида давр килиб бериш керак эмас, бу 
даврда дали адабий тасаввурлар шаклланмаган эди” деб айтадиган 
одамлар хам бор. Адабиётни тор тушуниш окибаги баъзан упири- 
лишларга олиб келди, даврлаштиритда куп адабий, ижтимоий, 
тарихий мазмундаги матнлар эътибордан четда колиб кетди. Юнон 
ва рим тарихий манбаларидаги Урта Осиё тарихига оид “Тумарис”, 
“Широк”, “Зариадр ва Одатида” каби киссалардан гашкари, кичик 
афсоналар, Урта Осиё кабилалари тарихига оид маълумотларни

1 Бу хакда батафсил маълумот олиш учун каранг: Веселовский А.Н. Историческая 
поэтика. -  Москва, 1940, 53-бет.

